
ສາທາ​ລະນະ​ລັດ ປະຊາທິປະ​ໄຕ ປະຊາຊົນ​ລາວ

ສັນຕິພາບ ​ເອກະລາດ ປະຊາທິປະ​ໄຕ ​ເອກະ​ພາບ ວັດທະນະ​ຖາວອນ
*******************************

ບົດລາຍງານ​
ຜົນສໍາເລັດກອງປະຊຸມໃຫຍ່ຄັ້ງ​ທີ VIII 
ຂອງ​ໜ່ວຍ​ພັກ​ສະຫະພັນ​ແມ່ຍິງ​ແຂວງ
***************

ຮຽນ: ທ່ານຄະນະປະຈໍາພັກແຂວງ ທີ່ເຄົາລົບ ແລະນັບຖືເປັນຢ່າງສູງ.
· ອີງຕາມມະຕິຕົກລົງຂອງຄະນະປະຈໍາພັກແຂວງ ວ່າດ້ວຍການອະນຸມັດໃຫ້ໜ່ວຍພັກສະຫະພັນແມ່ຍິງແຂວງເປີດກອງປະຊຸມໃຫຍ່ຄັ້ງທີ VIII ຂອງຕົນ ສະບັບເລກທີ 211/ຄປພຂ ລົງວັນທີ 29 ສິງຫາ 2014.
· ອີງໃສ່ຜົນສໍາເລັດກອງປະຊຸມໃຫຍ່ຄັ້ງທີ VIII ຂອງໜ່ວຍພັກສະຫະພັນແມ່ຍິງແຂວງ ຄັ້ງວັນທີ 4 ກັນຍາ ( 9 )  2014. 
ຄະນະໜ່ວຍພັກສະຫະພັນແມ່ຍິງແຂວງ ຂໍຖືເປັນກຽດຮຽນມາຍັງທ່ານ ຄະນະປະຈໍາພັກແຂວງ ເພືອ່ລາຍງານຜົນສໍາເລັດກອງປະຊຸມໃຫຍ່ຄັ້ງທີ VIII ຂອງໜ່ວຍພັກສະ ຫະພັນແມ່ຍິງແຂວງດ່ັງມີລາຍລະອຽດລຸ່ມນີ້:
ກອງ​ປະຊຸມ​ໃຫຍ່​ຄັ້ງ​ທີ VIII ຂອງ​ໜ່ວຍ​ພັກ​ສະຫະພັນ​ແມ່ຍິງ​ແຂວງ​ໄດ້​ເປີດ​ຂຶ້ນ​ເວລາ 8:30  ​ໂມງ ຂອງ​ວັນ​ທີ 04 / 09 / 2014.​ແລະ​ດໍາ​ເນີນ​ເປັນ​ເວລາ​ເຄິ່ງວັນ ​ໂດຍ​ມີ​ສະມາຊິກ​ພັກ​ເຂົ້າ​ຮ່ວມ​ທັງ​ໝົດ 17 ສະຫາຍ ເປັນ​ເພດ​ຍິງ​ທັງ​ໝົດ, ຜູ້​​ແທນຖືກ​ເຊີນ ຈຳນວນ 10  ສະຫາຍ, ຍິງ 1 ສະຫາຍ, ຊາຍ 9 ສະຫາຍ ແລະ ພະນັກງານພາຍໃນສະຫະພັນແມ່ຍິງແຂວງຈຳນວນ 4 ສະຫາຍ. ​ບັນດາ​ສະຫາຍ​ທີ່​ເຂົ້າ​ຮ່ວມ​ກອງ​ປະຊຸມ​ໄດ້​ຍົກ​ສູງ​ຄວາມ​ຮັບຜິດຊອບ, ມີ​ລະບຽບ​ວິ​ໄນ, ສຸມ​ສະຕິ​ປັນຍາ​ຂອງ​ຕົນ ​ເຮັດ​ໃຫ້​ກອງ​ປະຊຸມ​ດໍາ​ເນີນ​ໄປ​ດ້ວຍ​ບັນຍາກາດ​ຟົດ​ຟື້ນ, ບັນລຸ​ໄດ້​ຕາມ​ຈຸດປະສົງ, ຄາດໝາຍ ​ແລະ​ປະສົບ​ຜົນ​ສໍາ​ເລັດ​ຢ່າງ​ສະຫງ່າ​ງາມ.

ກອງ​ປະຊຸມ​ໃຫຍ່​ໄດ້​ລົງ​ປະຊາ​ມະຕິ​​ເປັນ​ເອກະ​ພາບ​ຮັບຮອງ​ເອົາ​ບັນດາ​ເນື້ອ​ໃນ​ດ່ັງ​ນີ້:

1. ກອງ​ປະຊຸມ​ໄດ້​ພອ້ມກັນ​ຄົ້ນຄວ້າ ​ແລະ​ປະກອບ​ຄໍາ​ເຫັນ​ໃສ່​ບົດ​ລາຍ​ງານ​ການ​ເມືອງ ​ແລະ​ບົດ​ສໍາ​ຫລວດ​ການ​ນໍາພາ​ຂອງ​ຄະນະ​ໜ່ວຍ​ພັກ; ພອ້ມກັນ​ນັ້ນ​ຍັງ​ໄດ້​ເປັນ​ເອກະ​ພາບ​ກັນ​ຕີ​ລາຄາ​ດ້ານ​ດີ, ດ້ານ​ອອ່ນ-ຂໍ້ຄົງຄ້າງ, ສາຍ​ເຫດ ​ແລະ​ບົດຮຽນ​ໃນ​ການ​ຊີ້​ນໍາໆ​ພາ ​ແລະ​ການຈັດ​ຕັ້ງ​ປະຕິບັດ​ມະຕິ​ກອງ​ປະຊຸມ​ໃຫຍ່​ໄລຍະ 5 ປີຜ່ານມາ; ນອກຈາກ​ນັ້ນ​ກອງ​ປະຊຸມ​ຍັງ​ໄດ້​ເປັນ​ເອກະ​ພາບ​ກັນ​ຮັບຮອງ​ເອົາ​ທິດ​ທາງ​ແຜນການ 3 ປີ​ຕໍ່ໜ້າ​ຄື: ນັບ​ແຕ່​ປີ 2014 ​ເຖິງ 2016 ຊຶ່ງ​ມີ​ເນື້ອ​ໃນ​ຕົ້ນຕໍ​ດ່ັງ​ນີ້:
1.1 ​ເຜີ່​ມທະວີ​ສຶກສາ​ອົບຮົມ​ການ​ເມືອງ-​ແນວ​ຄິດ​ໃຫ້​ສະມາຊິກ​ພັກ, ພະນັກງານ-ລັດຖະກອນ, ນັກ​ຝຶກ​ອົ​ບຮົມ​ວິຊາ​ຊີບ​ໃຫ້​ໜັກ​ແໜ້ນ​ທາງ​ດ້ານ​ຄຸນ​ທາດ​ການ​ເມືອງ, ຄຸນສົມບັດ​ສິນ​ທໍາ​ປະຕິວັດ, ມີ​ຄວາມ​ຕື່ນ​ຕົວ​​ເປັນ​ເອກະ​ພາບ​ກັບ​ແນ​ວທາງ​ນະ​ໂຍບາຍ​ຂອງ​ພັກ, ຍົກ​ສູງ​ຄວາມ​ຮັບຜິດຊອບ ​ໃນໜ້າ​ທີ່​ວຽກ​ງານ ​ແລະ​ການ​ຮໍ່າຮຽນ, ມີ​ຄວາມ​ສະ​ມັກ​ຄີ, ຊື່ສັດ​ບໍລິສຸດ, ​ໂປ່​ງ​ໃສ. ​ຍົກ​ສູງ​ສະຕິ​ຕອບ​ຕ້ານ​ເລ່ກົນ​ຂອງ​ພວກ​ສັດຕູ.
1.2  ​ເຊີດ​ຊູ​ບົດບາດ​ການ​ນໍາພາ​ຂອງ​ພັກ, ​ເປັນ​ເຈົ້າ​ການ​ປັບປຸງ​ພາຍ​ໃນ​ພັກ, ອົງການ​ຈັດ​ຕັ້ງ​ມະຫາຊົນ​ຂອງ​ພັກ​ໃຫ້​ໜັກ​ແໜ້ນ​ເຂັ້ມ​ແຂງ;
1.3 ປັບປຸງ​ແບບ​ແຜນ​ວິທີ​ເຮັດ​ວຽກ, ​ແບບ​ແຜນການ​ນໍາພາ​ຂອງ​ຄະນະ​ໜ່ວຍ​ພັກ​ໃຫ້​​ມີ​ວິທະຍາສາດ ສອດ​ຄອ່ງກັບ​ຍຸກ​ສະ​ໄໝ. ປະຕິບັດ​ລະບອບ​ສອ່ງ​ແສງ​ລາຍ​ງານ ​ແລະ​ຂໍ​ທິດ​ຊີ້​ນໍາ​ຈາກ​ຂັ້ນ​ເທິງ​​ໃຫ້​ເປັນ​ປົກກະຕິ.

1.4 ຄຸ້ມ​ຄອງ, ບັນຈຸ​ຊັບ​ຊອ້ນພະນັກງານ-ລັດຖະກອນ​ໃຫ້​ສອດ​ຄອ່ງກັບ​ຕໍາ​ແໜ່​ງ, ​ແທດ​ເໝາະ​ກັບ​ວິຊາ​ສະ​ເພາະ, ຄວາມ​ຮູ້ ຄວາມ​ສາມາດ ​ແລະ​ຂໍ້​ກໍານົດ​ທີ່​ຂັ້ນ​ເທິງ​ວາງ​ອອກ.
1.5 ຄຸ້ມ​ຄອງ, ຕິດຕາມ, ກວດກາ, ປະ​ເມີນ​ຜົນ​ວຽກ​ງານ​ພາຍ​ໃນ​ພັກ, ອົງການ​ຈັດ​ຕັ້ງ​ມະຫາຊົນ ​ແລະ​ຂະ​ແໜງ​ການ​ເປັນ​ແຕ່ລະ​ໄລຍະ, ຊຸກຍູ້​ສົ່ງ​ເສີມ​ດ້ານ​ດີ​ທີ່​ພົ້ນ​ເດັ່ນ, ຕັ້ງໜ້າ​ແກ້​ໄຂ​ດ້ານ​ອອ່ນ-ຂໍ້ຄົງຄ້າງ​ໃຫ້​ທ່ວງທັນ​ກັບ​ເວລາ.

2. ສະມາຊິກ​ພັກ​ສົມບູນ​ໄດ້​ພອ້ມກັນ​ໃຊ້​ສິດ​ປະຊາທິປະ​ໄຕ​ຂອງ​ຕົນ​ຂອງ​ຕົນ​ປອ່ນບັດ​ຄັດ​ເລືອກ​ເອົາ​ຄະນະ​ໜ່ວຍ​ພັກ​ຊຸດ​ໃໝ່ ບົນ​ພື້ນຖານ​ທີ່​ຖືກ​ຕອ້ງກັບ​ມາດຖານ, ​ເງືອ່ນ​ໄຂ​ທີ່​ພັກ​ໄດ້​ກໍານົດ​ໄວ້ ຊຶ່ງ​ມີ​ຜູ້​ສະມັກ​ເລຶອກຕັ້ງ​ທັງ​ຫມົດ 5 ສະຫາຍ ​ແລະ​ເລືອກ​ໄດ້ 3 ສະຫາຍ​ຄື:
1) ສະຫາຍ ນາງ ສະຫາຍ ນາງ ອຳພອນ ສີວິໄລສັກ 
2) ສະຫາຍ ນາງ ບົວຈັນ ນາມມະວົງ
3) ສະຫາຍ ນາງ ວຽນວິໄລ ດີລະພັນ
3. ກອງ​ປະຊຸມ​ປະຖົມ​ມະລຶກ​ໄດ້​ເປັນ​ເອກະສັນ​ກັນ​ເລືອກ​ຕັ້ງ​ເອົາ​ເລຂາ, ຮອງ​ເລາ, ຄະນະ​ໜ່ວຍ​ພັກ ​ແລະ​ຜູ້​ເຮັດ​ວຽກງານ​ກວດກາ​ພັກ​ດັ່ງນີ້:

1) ສະຫາຍ ນາງ
ອຳພອນ ສີວິໄລສັກ
​ເປັນ​ເລຂາ​ໜ່ວຍ​ພັກ;

2) ສະຫາຍ ນາງ  ບົວຈັນ ນາມມະວົງ
​ເປັນ​ຮອງ​ເລຂາໜ່ວຍ​ພັກ ​ ​
3) ສະຫາຍ ນາງ 
ວຽນວິໄລ ດີລະພັນ
​ເປັນ​ຄະນະ​ໜ່ວຍ​ພັກ ແລະ​ ຮັບຜິດຊອບວຽກງານ​ກວດກາ;.

4. ກອງ​ປະຊຸມ​ໃຫຍ່ພວກ​ເຮົາ​ໄດ້​ຟັງ​ການ​ໂອ້​ລົມ​ຂອງ​ສະຫາຍ ໄກສອນ ຈັນທະຍົດ ຄະນະປະຈໍາ​ພັກ​ແຂວງ ຊຶ່ງ​ສະຫາຍ ​ໄດ້​ສະ​ແດງ​ຄວາມ​ຍອ້ງຍໍ​ຊົມ​ເຊີຍ​​ການ​ນໍາພາ​ຂອງ​ຄະນະ​ໜ່ວຍ​ພັກ​ຊຸດ​ເກົ່າ​ທີ່​ໄດ້​ຊີ້​ນໍາໆ​ພາ​ສະມາຊິກ​ພັກ, ພະນັກງານ-ລັດຖະກອນ, ອົງການ​ຈັດ​ຕັ້ງ​ມະຫາຊົນ ປະຕິ ບັດ​ໜ້າ​ທີ່​ການ​ເມືອງ ​ແລະ​ຍາດ​ໄດ້ຜົນ​ສໍາ​ເລັດ​ຫລາຍ​ດ້ານ; ພອ້ມກັນ​ນັ້ນ ສະຫາຍ​ຍັງ​ໄດ້​ສະ​ແດງ​ຄວາມ​ເປັນ​ຫ່ວງ​ເປັນ​ໄຍຕໍ່​ດ້ານ​ອອ່ນ - ຂໍ້ຄົງຄ້າງ ​ແລະ​ສະຫາຍ​ໄດ້​ໃຫ້​ທິດ​ຊີ້​ນໍາ​ວຽກ ງານ​ແຕ່​ລະ​ດ້ານ​ຢ່າງ​ສ້າງ​ສັນ. ສະຫາຍ​ໄດ້​ມີ​ຄວາມ​ເຊືອ່ໝັ້ນ​ຄະ​ນະ​ພັກ​ຊຸ​ດ​ໃໝ່​ທີ່​ຈະສືບ​ຕໍ່​ຊີ້​ນໍາໆ​ພາ​ຈັດ​ຕັ້ງ​ປະຕິບັດ​ມະຕິ​ກອງ​ປະຊຸມ​ໃຫຍ່​ໜ່ວຍ​ພັກ​ຂອງ​ຕົນ​ໃຫ້​ມີ​ຜົນງານ​ຍິ່ງ​ໃຫຍ່​ກວ່າ​ເກົ່າ.
5. ກອງ​ປະຊຸມ​ຮຽກຮອ້ງມາ​ຍັງ​ສະມາຊິກ​ພັກ, ພະນັກງນ-ລັດຖະກອນ​ທັງໝົດ​ຈົ່ງ​ເຊີດ​ຊູ​ສະຕິ ​ແລະ​ຄວາມ​ຮັບຜິດຊອບ​ຕໍ່ໜ້າ​ທີ່​ການ​ເມືອງ​ຂອງ​ຕົນ​ໃຫ້​ສູງ​ຂຶ້ນ​ເລື້ອຍໆ ​ເພື​ອ່​ເຮັດ​ໃຫ້​ວຽກງານ​ມີ​ທ່ວງທ່າ​​ຫັນປ່ຽນໃໝ່​ທີ່​ຕັ້ງໜ້າ ​ແນ​ໃສ່​ເຮັດ​ໃຫ້​ໜ່ວຍ​ພັກ​ມີ​ຄວາມ​ໜັກ​ແໜ້ນ ​ເຂັ້ມ​ແຂງ ​ແລະ​ປອດ​ໃສ

